
Benvingust a Andorra 
25.000 biztanle, 464 km 2 , mendi batean mila metro goratasunez, ikus-

garria da Andorra. Eta areago euskaldunontzako. 

Malkor eta gailur haien artean, euskal hibotza ez bidé da zeharo 

arrotz gertatzen. Are gutxiago —Corominas—en izkribuak irakurr i baino 

lehenago e re— leku-izen askoren euskal kutsu nabarmena ohartuz: 

Larrabasa, Aos , Bixesarr i , Lorr i , Anyos, Escas, Juberr i { = «nom d'or igine 

basque», azaltzen du erosi dudan l iburu gidariak,. «comme dans la ma-

jo r i té des vi l lages d 'Andorre»}; Andorra bera agian, Andoa in , Andosi l la 

eta Andueza ezagutzen di tugular ik. Noiz galdu ote zen gure hizkuntza 

eskualde garai haietan? Ondoko Ribagorzako mendiaideek euskara, gutx i 

gora-behera, XIV. mendera arte entzun baldin badute, noiz katalandartu 

ote ziren andorratarrak? Azterketek jakin eraziko digute ondoko ur teotan; 

eta sospresak izango direla gauza segurua iruditzen zait. 

Utz dezagun hor i , dena déla, alde batera, beste zerbaitez ierro ba-

tzuk izkir iatzeko. 

Andorra ez da gaur antzinatasu-
ren gordai lu bat. Inondik ere ez. 
Andorraren ezagugarri nagusia, 
hain zuzen ere, gaurkotasuna da, 
bizitasuna, berr i tasuna. Baserri za-
har ilunik oraindik ere ikus badai-
teke Bixesarr in edo Cani l lon, Bar­
celona bide da Andorra : dendak 
ugar i , merkatalgoa bizi, etxeak be-
rr i eta gora, kezko kutsadura ito-
garr i , Derebila uzteko tar ter ik ezin 
aurk i , eta abar. Eta, hori bai : ka-
talanez. 

Turismoaz bizi da Andorra, ia 
osoki . Mendietako mazeletan, ne-
kazaritza-lanetarako behinola pres-
tatutako zabalguneak, zabarturik 
agertzen dirá. Andorratarrak aisa-
go bizi daitezke salerosketaz; eta 
nekazaritza, tabako apur bat izan 
ezik, aidebat utzia dute. 

Turismoaz bizi . Hortaz, kanpo-
tarrez b iz i . Hortaz, ondoko katala-
nak kenduz gero bederen, frantse-
sez eta españeraz mintzo diren 
etorleez biz i . Hotz, hauxe da ha-
rr igarr iena: Andorra kanpotarrez 
bizi den herr i tx ik i bat izanagatik 
ere, katalana da arrunt eta kata-
ian agertzen du bere burua. 

-Poble Andorra» kaseta, katalan 
hutsez argitaratzen da, tur is ta fa-
matu horietaz jaramonik ez eginik. 
Ostatuetan, gelako oharrak eta or-
dainketa hostoak berak, katalanez 
ematen dirá so i lk i . Gauza bera 
denden izenak, denak ulert-errazak 
ez badira ede: «saló de bellesa», 
• basar», «cuina se lec ta - , -rel ío-
tgera», «vanvi de monedes», «via-
tges». Sal tokietan, baita handiene-
tan ere, katalanez irakutzen dirá 
izk i r ioak: . «raspalls», «sabons», 
«clar ins», «fr ikenz», «sort ida», «de-
fés de fumar». Eta diru-kaxan, ohar 
hau dago: -no se admetrá cap re-
c lamació»; baita -e l nostre ma-
gatzem romandrá obert». Komune-
tan - dones - eta «homes» irakur 
daiteke. Eta lanetan ari d i ren den-
da batetan, hau: «assabenta ais 
seus c l ients i amics la propera 
ober tura del nou es tab l iment - . . . 

Areago. Kalea gurutzatzeko ar-
g¡ gorr iak daude; eta hauek, nahi 
izanez gero, eskuz eragon daitez­
ke. Hots, azalpen bakarra hau da: 
-Per a passar p i tgen el boto». 

Eta, berebi lez nindoalar ik, kale 
batet ik kontrara sar tu nintzenean, 
antza, berebiziko predikua bota zi-
dan pol i tz iak; baina ez nion gau­
za handir ik konpreni tu , bere -pre-
diku» hor i . . . katalanez egin baitzi-
dan! 

Horrelakor ik gure artean gerta-
tuko bal i tz, zer ez genuke entzun-
go -chauvin ismoz» eta abarrez? 
Turistez bizi izanda, nola l i teke 
horren «erreal ismo» urr i r ik 'izatea? 
Ñola l i teke horren - katalana-ma-
n ia - eroa izatea? Nola l i teke ho­
rren «errespetu» gutxi izatea? 
Geure artean ahapeka hitzegingo 
genuke euskaraz, eta gorat ik ari 
izatean erdaraz. Industriaz bizi ga-
relarik ere lotsatur ik , eta erdal-
dun bakar batek zeharo jota uzten 
gaituelar ik, noraino ez gínateke 
joango Andorra-koen kasoan beza-
la tur is ten irr ibarreez eta ongina-
hiaz bizi behar izanez gero? Bada-
kigu noraino: aski da Donibane, 
Maule eta Garazi b is i tatzea. . . Le­
henago hi l euskaltasun aztarnarik 
agertu baino. Larreñeko oroi tarr ian 
ber tan, dena f rantsesez: «route 
entrenval lées soeurs» eta abar. 

Euskal izeneko kaseten abona-
mendu-txartelak ez ote dirá, bada, 
f rantsesez eg i ten, eta inor ere ha-
rr i tzen ez delar ik? 

Andorrak, alderantziz, tur ismoaz 
el ikatur ik , bere askatasunari eta 
bere katalantasunari eusten diela-

ta, ez dago batere hi l tzeko zorian. 
Inoiz baino biziago eta inoiz baino 
aberatsago da, hain zuzen: 30 ur-
te honetan, boskoiztu egin du be­
re jendaketa. Eta bidé beret ik ja-
rrai tzeko du: -L 'évei l de la per-
sonnal i té autochtone, défendant 
les coutumes, la langue et la cul­
ture face aux ¡nfluences étrangé-
res, es t év ident». 

Nolako eredua! Euskarari buruz 
dagokionez koldar-zulo honetan bi­
zi garenontzako, eta «por razones 
práct icas* kolonialista hori modan 
dagoelarik, nolako zarrastada An-
dorran! 

Noiz izango dugu, ordea, ando-
rratarren oldartasun hori? Noiz 
izango, hizkuntzaren mailan, beste 

Bixesarr iko etxe zahar batzuk. 

mailatan erakuts i r ik daukagun au-
sardia? Gizon gisa dugun harrota-
suna, noiz ¡zango euskaldun gisa? 
Zenbat mendetan barrena abiatu 
ote da gainbehera gure Euskal He­
rr ia, oraindik ere bere buruaz ho­
rren izuti eta horren beldurt i egon 
dadin? Zenbat milaka t ra jer ik sar­
tu ote du gure herr iaren muine-
tan beretan erdaldun agertzeko eta 
izateko jorana? 

Noiz Andorra- tar tuko ote gara, 
hitz batez, kanpotarren eta arroz-
tuen esamesez fut i tuz? 

Noiz erasoko ote dugu, zinez, 
geure etxea osoki geure egin ar­
te? 
LARRESORO 




